
শিক্ষিতে প্রদান কিন্তু উচ্চ উপদেশ
সতত উচিত হয়, সামান্য বিফল—

বলিষ্ঠ যুবারে দিলে সুখাদ্যের লেশ
সবল শরীর তার হইবে বিকল।


তাই বলি শিশুগণ! যখন যেমন
মনের উন্নতি তথা লহ উপদেশ

অনল-জ্বালনে বটে তৃণ প্রয়োজন
রাখিতে কি পারে তায় দারু বিনা শেষ?





 





পরিবর্ত্তন।




যে পুরী মনুজ-গজ-বাজি-রাজিময়

আনন্দ-সাগর যথা সদা বিরাজয়

তথায় কুরঙ্গ-সিংহ ভীষণ মহিষ

অসম্ভব নহে ইহা রবে অহর্নিশ।

যে নদী ভীষণবেগে নাশিয়া দু কুল

পণ্যময়-পোতবাহে করিছে আকুল,

সেই স্রোতস্বতী-গতি ক্রমে মৃদু হবে

পরে তার নাম লোপ হইবে এ ভবে।

যে জন কটাক্ষে আজি হেরে না অপরে,

নিধন-কারণ-ধন-অভিমানে মরে,

